Aðalfundur Búnaðarsambands Vestfjarða 
haldinn á Reykhólum  16.apríl 2011
1. Fundur settur:

Árni Brynjólfsson formaður setti fund og bauð gesti velkomna, þau Harald Benediktsson formann BÍ, Sigríði Jóhannesdóttir framkvæmdastjóra Búnaðarsamtaka Vesturlands, Sigurð Jarlsson og Torfa Bergsson starfsmenn BV, fulltrúa ungra bænda Jóhönnu Maríu Sigmundsdóttur frá Látrum. Fulltrúi frá Lífeyrissjóði bænda ætlaði að koma en bað fyrir kveðju þar sem hann komst ekki. Formaður minntist Jónasar Helgasonar frá Æðey en hann lést nú í vetur.
Formaður gerði tillögu um Karl Kristjánsson sem fundarstjóra og ritarar verði þau Halldóra Ragnarsdóttir og Torfi Bergsson, og voru þau samþykkt sem starfsmenn fundarins.
Fundarstjóri bauð fundarmenn velkomna á Reykhóla og tilnefndi eftirtalda í kjörbréfanefnd eftir tillögu frá stjórn:


Björn Birkisson


Jóhann Pétur Ágústsson

Stefán Jónsson

2. Skýrsla stjórnar

Formaður sambandsins Árni Brynjólfsson flutti skýrslu stjórnar. 
Formaður gat þess að Búnaðarfélag Ögurhrepps og Búnaðarfélag Reykjafjarðarhrepps hefðu sameinast í Búnaðarfélagið Vörð, þá hefðu Búnaðarfélög Þingeyrarhrepps, Mýrahrepps, Önundarfjarðar og Súgandafjarðar sameinast í Búnaðarfélagið Bjarma, Búnaðarfélagið Örlygur hefði verið endurvakið og koma fulltrúar frá þeim á fundinn.
Skýrsla stjórnar lá fyrir prentuð í ársritinu sem dreift er til fundarmanna og vísast til hennar þar á bls. 6.
3. Ársreikningur Búnaðarsambands Vestfjarða 2010.

Gjaldkeri búnaðarsambandsins Sigmundur H. Sigmundsson las og skýrði reikninga þess fyrir s.l. ár. Rekstrartekjur þess voru alls 445.000 kr. og rekstrargjöld 615.403 kr., vaxtatekjur 34.137 kr. og vaxtagjöld – 12.979 kr. Rekstrartap ársins var því 149.245 kr. Reikningar og skýringar eru í ársritinu bls. 8-11.
4. Ársreikningar og starfsemi Útgáfufélags BSV 2010.

Sigmundur Sigmundsson kynnti ársreikning Útgáfufélags B.S.V.  Tekjur voru 508.278 kr. gjöld 382.201 kr. Tekjuafgangur því 126.077 kr. Hrein eign er skráð 2.844.258 kr. um áramót. 
5. Umræður um skýrslur og reikninga 
Þórður Sveinsson spurði út í ógreidd laun  og gjaldkeri svarði því að það væru laun stjórnarmanna sem hefðu verið ógreidd um áramót.
Sighvatur Þórarinsson spurði út í hvernig tillög búnaðarfélaga til BSV væru reiknuð.

Gjaldkeri upplýsti að búsgjald væri 4.000 kr og 500 kr væru á aukafélaga, alls væru félagar innan BSV um síðustu áramót 208, 100 bú og 50 aukafélagar.

Árni Brynjólfsson sagði frá því að ársritið hefði verið prentað í Háskólaprenti eins og í fyrra og væri það mjög ódýrt og góð samskipti. 

6. Ávörp gesta.
Haraldur Benediktsson formaður BÍ þakkaði fyrir boð á fundinn. Rifjaði hann upp tilurð samatarfs BV og BSV í ráðgjafjónustu sem hefur verið með miklum ágætum. Skýrði frá samskiptum við ríkisvaldið varðandi búnaðarlagasamning og búvörusamninga sem tókst að verja að miklu leyti, samstaða bænda vóg þyngst í því máli, fórnirnar voru hinsvegar þær að búnaðarlaga samningur skertist mikið, þá helst fjármunir til Framleiðnisjóðs og mótframlag í Lífeyrissjóð Bænda. Samdrátturinn verði ef til vill verri á næsta ári, framlög til ráðgjafastarfs í óvissu. Frumvarp landbúnaðarráðherra til breytinga á jarðalögum mjög stórt mál, gert er ráð fyrir að mælt verði fyrir því í haust og þá þarf að vera búið að fjalla um það, hvetur menn til að taka varlega á móti þessu máli, ígrunda þarf þetta vel, þá fordæmir hann viðbrögð samtaka landeigenda við þessu frumvarpi, bújarðir þurfa að vera aðgengilegar til matvælaframleiðslu, þessar lagabreytingar þarf að kynna vel og hvað þær þýða fyrir menn. Telur hann að skýrsla ríkisendurskoðanda hafi verið skrifuð í pólitískum tilgangi, sannleikurinn afbakaður ekki efnislegar umræður þar.
Lífeyrissjóður bænda, samningur við ríkisvaldið sem dugar til helmings af mótframlagi bænda út árið 2012. Lífeyrissjóður bænda stendur vel og stendur bændum til boða lán þar, bændur þurfa að huga að sínum lífeyrissmálum. Óbreytt staða búnaðargjalds, ekki lagaleg óvissa þar um en lagabreytingu þarf, landbúnaðarmál sitja þó föst í ríkisstjórn.
Haraldur fór yfir stöðu mála gagnvart umsókn Íslands að ESB og þær varnarlínur sem Bændasamtökin hafa sett fram.

Umræður um erindi Haraldar.
Guðmundur St. Björgmundsson spurði út í varnarlínur, hvernig eru þær bornar fram, liggja þær frammi þar sem þær þurfa að vera.
Björn Birkisson spurði hvort einhverjir ljósir punktar væru í umsókn að ESB.
Árni Brynjólfsson spurði hvort vitað væri hvenær ráðherra leggði fram jarðalagafrumvarpið.

Haraldur Benediktsson sagði að mælt verði fyrir frumvarpi um jarðalögin eftir sumarfrí. Rýnifundir vegna ESB umsóknar að klárast, kynning á íslensku landbúnaðarkerfi einnig að klárast, Ísland játaði ekki reglum ESB um innflutning lifandi dýra. Sagði að svörum sjávarútvegs- og landbúnaðarráðherra væri stungið undir stól hjá utanríkisráðherra og engin svör fengust hvers vegna, mjög mikið væri ófrágengið gagnvart opnunarskilyrðum og spilaði pólitík þar inn í, samningaviðræður hefjast í ágúst. Varðandi ljósa punkta væri stuðningur við treystingu byggða í sveitum en við gætum gert það sjálf án aðildar, ef til vill væri hægt að nýta sumt til eftirbreytni hér heima.
Sigmundur Sigmundsson þakkaði erindi Haraldar um ESB sem hann væri búinn að heyra áður en batnaði við hverri áheyrn, ræddi hann um væntanlegt frumvarp um ábúða á jörðum og taldi að ljósir punktar væru þar í, bændur eiga að bera sig vel gagnvart Lífeyrissjóði bænda. Þá ræddi hann um að að koma þyrfti lögum í gegn um hvernig eigi að fara með umframmjólk, meirihluti í þingi fyrir þessum lögum.
Gústaf Jökull Ólafsson ræddi um Lífeyrissjóð bænda, 90 miljónir töpuðust á flugfélagsævintýrinu, ekki stærra en það. Um Evrópusambandið þá þurfi menn að skoða málin í réttu ljósi, þýðir ekki að kenna Samfylkingunni um allt, aðrir landbúnaðarráðherrar hefðu getað stöðvað ýmislegt bull en ekki gert. Sagðist vera sammála Haraldi gagnvart jarðalögunum, vildi tengja heilsársbúsetu við lögbýli, auðveldi nýliðun en ókostur að þeir sem hætta geta ef til vill ekki losnað við jörðina, þá sagði hann okkar embættismenn ekki í takt við tíðarandann, taldi hann upp ýmislegt sem  embættismenn hafa talið okkur trú um að þyrfti að vera en svo er ekki krafa fyrir því.
Ásvaldur Magnússon ræddi um væntanlegt frumvarp um ný jarðalög taldi hann ýmislegt sem þurfi að laga m.a. hvernig skógrækt væri skilgreind, skógarbændur telja sér ýtt úr landbúnaðarsvæðum, skógrækt flokkuð sem iðnaður í nýju frumvarpi, matvælaöryggi og magn framleiðslu sitthvað, ýmislegt þarf að skoða í frumvarpinu. Þá spurði hann hvort 5% vextir hjá Lífeyrissjóði bænda væru ásættanlegir.
Árni Brynjólfsson spurði út í kynningu á væntanlegum jarðalögum, tilvalið væri fyrir búnaðarfélögin að kynna þetta á sínu svæði, er einhver sem félögin gætu fengið til að kynna málið.
Þorvaldur H. Þórðarson þakkar Bændasamtökunum fyrir festu í vinnu gagnvart umsókn Íslands að ESB.

Hreinn Þórðarson ræddi um væntanleg jarðalög og áréttaði að lögbýli verði ekki hlutuð niður, taldi að ekki þyrfti aðild að ESB til að breyta lögunum til betri vega.
Karl Kristjánsson tekur undir orð Haraldar, gæta þarf að í hvað bújarðir eru notaðar, líst ekki illa á íhlutun sveitarfélaga en þau þurfa að marka sér stefnu í þessum málum.
Haraldur Benediktsson benti á að ræða þyrfti um sameiningu ráðuneyta, þá sagði hann að Sigurbjartur Pálsson og Jóhannes Sigfússon hefðu verið í nefnd um jarðalögin og ættu að vita ýmislegt til kynnigar um frumvarpið. Telur hann Vesturmjólk ekki af því slæma sem vaxtarsprota fyrirtæki en það þarf að fara að lögum,verðum að treysta á að lög haldi gildi sínu, þá sagði hann skilgreiningu á landbúnaði þrengri í nýju frumvarpi, of frjálslegt eins og það er í dag. 
Matarhlé gert kl: 12.10
7. Álit kjörbréfanefndar.

Björn Birkisson flutti álit nefndarinnar sem lagði til að eftirtaldir fulltrúar yrðu samþykktir:


 

Frá Bf. Reykhólahrepps 

Karl Kristjánsson



Gústaf Jökull Ólafsson



Bjarki Stefán Jónsson 



Frá Bf. Barðastrandarhrepps

Þórður Sveinsson






Jóhann Pétur Ágústsson
 




Halldóra Ragnarsdóttir
Frá Bf. Örlyg



Ástþór Skúlason






Sigríður María Sigurðardóttir
Frá Bf. Þingeyrarhrepps 

Ómar Dýri Sigurðsson
Frá Bf. Auðkúluhrepps

Hreinn Þórðarson






Hildigunnur Guðmundsdóttir


Frá Bf. Mýrahrepps


Sighvatur Þórarinsson





Karl A. Bjarnason  

Frá Bf. Önundarfjarðar 

Ásvaldur Magnússon 






Árni Brynjólfsson







Guðmundur St. Björgmundsson 


Frá Bf. Súgandafjarðar  

Björn Birkisson






Þorvaldur Þórðarson 

Frá Bf. Reykjafjarðarhr. 

Jóhanna María Sigmundsdóttir





Sigmundur H. Sigmundsson

Ekki komu fulltrúar frá Frá Bf. Snæfjallahrepps, Bf. Ögurhrepps og Bf. Hólshrepps 
8. Afgreiðsla ársreikninga.
Reikningar sambandsins samþykktir samhljóða.
9. Erindi gesta.

Sigríður Jóhannesdóttir framkvæmdastjóri Búnaðarsamtaka Vesturlands.

Sigríður sagði frá starfsemi BV á síðasta ári en skýrsla framkvæmdastjóra BV til aðalfundar er skráð á bls. 34 í ársritinu. Minntist hún á nokkur verkefni m.a. „hollur er heimafenginn baggi“ vaxtasprotanámskeið, málþing í nóvember í tilefni 25 ára afmælis BV, aðeins hafa verið breytingar á starfsmannahaldi Búnaðarsamtakanna, m.a. er Sigurður Jarlsson að minnka við sig vinnu en hann á 36 ára starfsaldur að baki sem ráðunautur. S.l ár var erfitt rekstrarár, lækkun var á fjármunum sem komu af búnaðargjaldi, þá var rekstur bifreiða þungur, ekki bara eldsneytishækkun heldur líka hækkanir á verði varahluta, þá vegur hækkun tryggingargjalds þungt. Hækkun var á gjaldskrá BV frá janúar  s.l. Breytingar á búnaðarlagasamningi þýða skerðingu uppá 26%, nefnd hefur verið skipuð til að fara yfir samþykktir búnðarsamtakanna með tilliti til framtíðarstefnu þess. Óskaði hún nýjum búnaðarfélögum til hamingju, lýsti ánægju sinni með morgunverðarfundinn sem hún mætti á í Holti í Önundarfirði, væri þetta þarft og skemmtilegt framtak, nauðsynlegt er að grasrótin sé virk í framtíðarstefnunni. Bar hún kveðju formanns Búnaðarsamtakanna Guðnýjar Jakobsdóttur.
Jóhanna María Sigmundsdóttir flutti erindi frá Félagi ungra bænda á Vesturlandi og Vestfjörðum.
Sagði hún frá starfsemi og tilurð stofnunar þessa samtaka sem eru landshlutasamtök  og sameinast undir Samtökum ungra bænda, þar sem félagar geta verið bændur og búalið að 35 ára aldri, sagði hún þessi samtök hafa nýst sér vel, hefur sótt fundi og farið á námskeið, aðeins verið jákvæð viðbrögð við þessum samtökum,heimasíðan „ungurbondi.is“ fróðleg og fræðandi.
Jóhann Pétur Ágústsson þakkaði góð erindi, tekur undir að morgunverðarfundir hljómi vel.
Árni Brynjólfsson þakkaði einnig góð erindi, ræddi einnig um góðan félagslegan árangur af morgunverðafundum í Önundarfirði. Búnaðarþing ályktaði um endurskoðun á félagskerfi bænda, stjórn falið að skipa milliþinganefnd, og á hann að koma þeirri nefnd saman, telur hann að rödd ungra bænda þurfi að koma þar inn, óskar eftir góðum hugmyndum um þessi mál, sambærilegt ráðgert um leiðbeiningaþjónustuna og hefur komið upp sú hugmynd að fá aðila frá Danmörk þar sem þeir eru nýbúnir að fara í gegnum þessi mál.
Karl Kristjánsson lýsti ánægju sinni með að rödd ungra bænda heyrist hér á fundinum.

Sigmundur H. Sigmundsson þakkaði góð erindi, þá lýsti hann ánægju með samstarf við BV um leiðbeiningaþjónustuna. Þá lýsti hann vonbrigðum sínum með þá félagsdeyfð sem væri hjá bændum, þarf að brýna fyrir fólki hve samstaða er mikilvæg og mæting á fundi er af hinu góða, fólk vill verða þröngsýnt á heimasetu.
Gústaf Jökull þakkaði stúlkunum góð erindi,brýnir ungbónda á að standa á sínu, undrast hvað fólk er fælið við ræðustól, hvetur menn til að styðja ungt fólk sem vill fara í landbúnað.
10. Fjallskilanefnd

Jóhann Pétur Ágústsson sagði frá störfum fjallskilanefndar sem skipuð var á síðasta fundi og kynnti tillögu að fjallskilasamþykkt fyrir Vestfirði. Í nefndinni eru auk Jóhanns, Ásgeir Sveinsson, Einar Hafliðason og Guðmundur St. Björgmundsson. Ekki fengust svör frá Strandamönnum en Guðbrandur Sverrisson hefur komið að þessum málum, Sigríður Jóhannesdóttir framkvæmdastjóri BV hefur verið til aðstoðar. Sagði hann þetta kynnt fyrir þessum fundi til að fá athugasemdir og í framhaldi verði þetta kynnt fyrir sveitastjórnum, mikil vinna lögð í kafla göngur og réttir.
Björn Birkisson sagði að ekki væru allsstaðar til réttir, margir rétta heima hjá sér.

Jóhann bendir á að í 13.gr er tekið á þessu. Sagði frá því að Reykhólahreppur á færanlega rétt og er það framkvæmanlegt á fleiri stöðum.

Torfi Bergsson benti á skilgreiningu á „úrtíningsfé“ , það er ekki sama og óskilafé.

Guðmundur Steinar sagði þetta vera drög að reglugerð, lögð fram til kynningar, menn þurfi tíma til að skoða drögin, gæti komið til framkvæmda 2012. Lögð hafi verið áhersla að fá Strandamenn með en ekki alveg ljóst að það gangi, því miður. Eftir er að laga texta og.fl. í drögunum. Þá varpaði hann fram áliti um gjaldtöku á búfé og land og ræddi um hugsanlega framkvæmd þess, kallar eftir athugasemdum og ábendingum.
Björn Birkisson spyr hvernig eigi að tryggja eftirfylgni, sveitastjórnir klikka alltaf, sérstaklega varðandi eyðijarðir.

Torfi Bergsson spurði nefndarmenn hvort þeir hafi skoðað dóma sem hafa fallið um fjallskil á sauðlausum jörðum.

Jóhann Pétur sagði að skýrsla milliþinganefndar var skoðuð m.a. dómur í Dalabyggð. Rétt getur verið að vandamál verði við að framfylgja reglugerð en sameiginleg fjallskila samþykkt gæti orðið til þess að gangi vel í því.

Björn Birkisson sagði að við þurfum að ná tökum á sveitastjórnum til að ná fram eftirfylgni.

Guðmundur Steinar sagði það lykil að þessu að allsstaðar verði stofnaðar fjallskilanefndir,skilgreina þarf vel hlutverk leitarstjóra á hverju svæði og tryggja ferlið vel.

Hreinn Þórðarson sagðist ekki gera efnislegar athugasemdir en þó tvö atriði sem hann vildi minnast á, um 19. grein, „sýslumaður sker úr“  á það ekki að vera dómari? Setur hann spurningarmerki um að setja Búnaðarfélög í þá stöðu að vera eftirlitsaðili gagnvart félagsmönnum.
Karl Kristjánsson sagði að passa sig þyrfti að raska ekki mikið þeim svæðum þar sem gengur vel, á eyði og jaðarsvæðum þarf að taka á og eru þau mönnum erfið.

Sigríður Jóhannesdóttir sagði að ágreiningsmál færu til sýslumanns og ef ekki gangi þar færu þau til dóms samkv. lögum.

Ásvaldur Magnússon taldi að skilgreina þyrfti eyðisvæði, stjórnleysi í smölun oft orsök að illa gengur.

Guðmundur Steinar sagði að  glíma þarf við þessi verkefni ekki hlaupa yfir eða gefast upp fyrir fram, vel er hægt að skilgreina hvar ábyrgðin er á hverjum tíma.

Jóhann Pétur sagði að mikið hefði verið rætt um 5.grein í sambandi við eyðijarðir.

Þorvaldur Þórðarson taldi að erfitt væri fyrir fundarmenn að fjalla um þetta á svo stuttum tíma.
Ásvaldur sagði að brýnt sé að samþykkja fjallskilareglur, alltaf fjölgi fjárlausum bændum, mikilvægt er að sauðfjárbændur viti hvað þeir vilji m.a. í sambandi við lausagöngu, varðandi staðsetningu rétta þá þarf að ná samkomulagi.
Jóhann Pétur sagði að nefndarmenn vildu fá fram sjónarmið, kynna þarf drögin fyrir sveitarstjórnum og í framhaldi af því er hægt aðhalda áfram vinnu með bændum.

Gústaf Jökull sagði að þegar rædd eru fjallskil, missa oft meðalgreindir menn vitið, benti á að hægt sé að dreifa gögnum merktum sem drög eða vinnuskjal, þá velti hann fyrir sér verðlagningu að 2% jarðarverði, spurði hvort engir sameiginlegir afréttir eru, hve mikið gæti þessi upphæð orðið t.d. hjá landmiklum jörðum. Taldi hann þetta mjög þarft verkefni, ekki sáttur með að Strandamenn gangi úr skaftinu, sagði að því fylgdi ábyrgð að eiga búfé, margir verið til háborinnar skammar með smölun. Fjallskil í Reykhólahreppi lögð á í mörg ár og gengið vel og telur það best í höndum bænda að sjá um framgöngu gangna.

Torfi Bergsson ræddi um mismunandi skilning þéttbýlisbúa og dreifbýlisbúa, skilningur sveitastjórnamanna oft lítill, samstaða bænda væri nauðsynleg.

Árni Brynjólfsson þakkaði nefndinni starfið og sagði bændur þurfa að gæta sinna hagsmuna gagnvart sveitarfélögum, hvatti hann nefndina áfram.
Jóhann Pétur þakkaði ábendingar og umræður og samnefndarmönnum, í framhaldi verður málið kynnt sveitarstjórnum.

11. Skipað í starfsnefndir.

Tillaga um starfsnefndir fundarins frá stjórn.
Allsherjarnefnd:

Sigmundur H. Sigmundsson

Stefán Jónsson
Sigríður M. Sigurðardóttir

Þórður Sveinsson

Hildigunnur Guðmundsdóttir

Fjárhags og reikninganefnd:




Karl Kristjánsson



Sighvatur Þórarinsson

Hreinn Þórðarson
Halldóra Ragnarsdóttir

Búfjárnefnd:

Þorvaldur H. Þórðarson
Jóhann Pétur Ágústsson
Karl A. Bjarnason
Guðmundur St. Björgmundsson

Ómar Dýri Sigurðsson

Félags- og atvinnumálanefnd:

Ásvaldur Magnússon

Björn Birkisson

Gústaf Jökull Ólafsson
Jóhanna María Sigmundsdóttir

Ástþór Skúlason

Árni Brynjólfsson                    

12. Mál lögð fram.
1. Frá stjórn um  andstöðu við sameiningu ráðuneyta.
2. Frá stjórn um andstöðu við inngöngu í ESB
3. Frá stjórn um dýralæknamál.
4. Frá stjórn um mótmæli við flutning hreindýra til Vestfjarða.
5. Frá stjórn, samþykktir nýrra búnaðarfélaga.
6. Frá stjórn um félagsmál bænda.
7. Frá Bf. Hólshrepps um tjónabætur v /díoxin máls í Skutulsfirði.
8. Frá Bf. Reykhólahrepps um hreindýr.
9. Frá Bf. Örlygi um refaveiðar.
10. Frá Bf. Barðastrandarhrepps um hreindýr.
11. Frá Bf. Barðastrandarhrepps um ótryggt rafmagn.
12. Frá Jóhönnu M. Sigmundsdóttur um eyðingu dýrahræja.
13. Frá stjórn, fjárhagsáætlun
13. Nefndarstörf.
14. Afgreiðsla mála.

Frá allsherjarnefnd
1. Aðalfundur Búnaðarsambands Vestfjarða haldinn á Reykhólum 16. apríl 2011 lýsir yfir fullum stuðningi við framkomna tillögu Búnaðarþings 2011 varðandi andstöðu við inngöngu Íslands í ESB.

Samþykkt samhljóða
2. Aðalfundur Búnaðarsambands Vestfjarða haldinn á Reykhólum 16. apríl 2011  lýsir yfir stuðningi við ályktun Búnaðarþings 2011 um andstöðu við fyrirhugaða sameiningu ráðuneyta.  

Ályktun frá Búnaðraþingi 2011

Sameining ráðuneyta 
Markmið 
Búnaðarþing 2011 mótmælir fyrirliggjandi hugmyndum um sameiningu sjávarútvegs- og landbúnaðarráðuneytis og iðnaðarráðuneytis í eitt atvinnuvegaráðuneyti. Hins vegar eru samtök bænda tilbúin til viðræðna um tilfærslu verkefna sem leitt geta til hagræðingar og skilvirkari stjórnsýslu, enda verði þær breytingar gerðar í fullu samráði og sátt við viðkomandi atvinnugrein. 
Leiðir 
Sjávarútvegs- og landbúnaðarráðuneytið fer með málefni þeirra atvinnugreina sem eru meginstoðir atvinnulífs í dreifðum byggðum landsins. Sérstök atvinnuvegaráðuneyti tryggja nánari tengsl viðkomandi atvinnugreina við stjórnsýsluna og færa hana nær grasrótinni. 

Framgangur máls 
Búnaðarþing 2011 felur stjórn BÍ að kynna ályktun Búnaðarþings fyrir forsætisráðherra, fjármálaráðherra, sjávarútvegs- og landbúnaðarráðherra, ásamt því að vinna ályktuninni brautargengi.

Samþykkt samhljóða

3. Aðalfundur Búnaðarsambands Vestfjarða haldinn á Reykhólum 16. apríl 2011 lýsir áhyggjum af ótryggu rafmagni á starfssvæði Búnaðarsambands Vestfjarða og vill beina því til Orkubús Vestfjarða að hraða því verki sem hafið er í lagningu 3 fasa jarðstrengs um Barðaströnd og tengingu Inndjúps inn á landsnetið.   

Samþykkt samhljóða

4. Aðalfundur Búnaðarsambands Vestfjarða haldinn að Reykhólum 16.apríl 2011 beinir því til Sjávarútvegs og Landbúnaðarráðherraog Sambands Íslanskra sveitarfélaga að hlutast til um að komið verði á samræmdu kerfi á landsvísu, er tekur á greiðslum og eyðingu á ref og mink og skráningu á unnum dýrum. Jafnframt verði unnið að því að samræma greiðslur vegna eyðingar á ref og mink um land allt.

Greinargerð:

Ófremdar ástand er að skapast varðandi eyðingu á ref og mink  í landinu og skapast það meðal annars af því að víða er alls ekkert unnið í þessum málum en einnig vegna þess að ríkið hefur verið að skerða fjárframlög til þessa málaflokks og er nú svo komið að hið opinbera er alveg  hætt að veita framlög til eyðingar á ref.  Það er því fyrirsjáanlegt að mikil fjölgun mun verða á ref á næstu misserum ef ekkert er að gert og mun það án efa skaða fuglalíf sem meðal annars ferðaþjónusta á landsbyggðinni hefur nú orðið verulegar tekjur af. 

Samþykkt samhljóða.

5. Fjárhagsáætlun 2011
	 
	 
	Áætlun

	
	  
	2011

	Rekstrartekjur:
	
	

	Tillög búnaðarfélaga…………………….……………..
	545.000

	
	

	Vaxtatekjur……………………………………………..
	        15.000

	Rekstrartekjur alls
	
	560.000

	
	
	

	Rekstrargjöld:
	
	

	 
	
	

	Laun og launatengd gjöld……………...……………... 
	110.000

	Annar rekstrarkostnaður……………...……………...
	      350.000

	Ársrit....................……………...……………...
	100.000

	 
	

	             Rekstrarhagnaður 
	
	560.000


Laun Stjórnar verði 30.000 á stjórnarmann, ekki verði greitt til fulltrúa fyrir akstur á aðalfund

Samþykkt samhljóða

Frá Búfjárnefnd:

6. Aðalfundur Búnaðarsambands Vestfjarða haldinn á Reykhólum 16. apríl 2011 mótmælir harðlega fram komnum hugmyndum um flutning hreindýra til Vestfjarða. Hreindýr virða engar girðingar og geta hugsanlega borið sjúkdóma milli varnarhólfa. Vestfjarðahólf eystra er laust við riðu- og garnaveiki, sá hreinleiki skapar sauðfjárafurðum þaðan aðgang að vissum erlendum mörkuðum og hólfið er eitt af mikilvægustu líflambasölusvæðum landsins.

Samþykkt samhljóða
7. Aðalfundur Búnaðarsambands Vestfjarða haldinn á Reykhólum 16. apríl 2011 skorar á Sjávarútvegs- og Landbúnaðarráðherra að framfylgja 39.gr í lögum nr. 143/2009 er varðar dýralæknaþjónustu í dreifðum byggðum.

Tilvísun:
39. gr. í lögum nr 143/2009 
 Í því skyni að tryggja velferð dýra og dreifðum byggðum reglubundna dýralæknaþjónustu svo og bráðaþjónustu skal sjávarútvegs- og landbúnaðarráðherra setja reglugerð um hvernig tryggja skal starfsaðstöðu og greiðslu staðaruppbótar og/eða ferðakostnaðar dýralæknis sem tekur að sér að veita slíka þjónustu. Við ákvörðun um hvar þörf er á opinberum greiðslum fyrir dýralæknaþjónustu skal ráðherra hafa samráð við Dýralæknafélag Íslands, Bændasamtök Íslands, Samband íslenskra sveitarfélaga og Matvælastofnun. 

Úr  Greinargerð um 39. gr.: 
Til að tryggja dreifðum byggðum reglubundna dýralæknaþjónustu og bráðaþjónustu verður að stuðla að því að fyrir hendi verði nauðsynleg starfsaðstaða fyrir sjálfstætt starfandi dýralækna – m.a. á Vestfjörðum 


Samþykkt samhljóða

Frá félags- og atvinnumálanefnd.

8. Aðalfundur Búnaðarsambands Vestfjarða haldinn á Reykhólum 16. apríl 2011 samþykkir samþykktir nýstofnaðra búnaðarfélaga þ.e. Búnaðarfélagsins Bjarma  og Búnaðarfélagsins Varðar.

Voru samþykktirnar bornar upp hvor í sínu lagi og voru samþykktir Bjarma samþykktar með þorra atkvæða gegn einu. Samþykktir Varðar samþykktar með öllum greiddum atkvæðum.

9. Aðalfundur Búnaðarsambands Vestfjarða haldinn á Reykhólum 16. apríl 2011 skorar á landbúnaðarnefnd alþingis að finna leið fyrir bændur sem verða fyrir áföllum af utan að komandi mengun sbr. Díoxín málið í Engidal, að þeir fái tjón sitt bætt á fullnægjandi hátt.

Samþykkt samhljóða

10. Aðalfundur Búnaðarsambands Vestfjarða haldinn á Reykhólum 16. apríl 2011 skorar á stjórn Búnaðarsambands Vestfjarða að beita sér fyrir því að bændum  verði bætt það tjón sem þeir hafa orðið fyrir vegna mengunar frá Sorpbrennslunni Funa í Engidal.

Samþykkt samhljóða

11. Aðalfundur Búnaðarsambands Vestfjarða haldinn á Reykhólum 16. apríl 2011 lýsir ánægju sinni með þá samvinnu sem verið hefur á milli Búnaðarsambands Vestfjarða og Búnaðarsamtaka Vesturlands og hvetur stjórn BSV til að vinna áfram á þeim nótum, einnig hvetur fundurinn til að haldið verði uppi umræðu um mögulegar breytingar á félagskerfi bænda.

Hreinn Þórðarson tók til máls og sagðist ekki vilja einfalda félagskerfi bænda, kjaramál hafa týnst eftir sameiningu Stéttarsambands bænda og Búnaðarfélags Íslands.
Árni Brynjólfsson skýrði frá málum sem komu til búnaðarþings um þetta mál og umræðu um félagskerfi bænda á landsvísu, hvati er að því að einfalda félagskerfið.

Torfi Bergsson sagði búgreinafélögin fyrst og fremst kjarabaráttufélög, félagskerfið þarf að gera ódýrara.

Hreinn sagðist vera samþykkur uppstokkun á félagskerfinu þannig að hver geti aðeins verið félagi í einu aðildarfélagi, vitnar í greinargerð með dómi um samráð BÍ,hvetur menn til að kynna sér þennan dóm.

Tillagan samþykkt samhljóða.

12. Aðalfundur Búnaðarsambands Vestfjarða haldinn á Reykhólum 16. apríl 2011 leggur til við sveitarfélög á starfssvæði sambandsins að finna hagkvæmar lausnir til förgunar hræja og sláturúrgangs sem til fellur á lögbýlum.  Með því er hægt að koma í veg fyrir að bændur séu óviljandi að leggja út æti fyrir ref og vargfugl.

Samþykkt samhljóða

13. Aðalfundur Búnaðarsambands Vestfjarða haldinn á Reykhólum 16. apríl 2011 skorar á Hið íslanska náttúrfræðifélag að endurskoða plakatið „Íslenskir fuglar“ sem dreift hefur verið í grunnskóla landsins. Bent er sérstaklega á að þar vantar m.a. æðarfuglinn og landnámshænuna.

Samþykkt samhljóða

15. Kosningar:

Gjaldkeri til þriggja ára var kosinn Sigmundur H. Sigmundsson með 16 atkv.

Varagjaldkeri til þriggja ára var kosinn Hreinn Þórðarson með 10 atkv.

Skoðunarmenn til eins árs voru kosin Ásvaldur Magnússon og Helga Guðný Kristjánsdóttir eftir uppástungu.

Tveir skoðunarmenn til vara voru kosin Guðmundur Grétar Guðmundsson og Guðrún Íris Hreinsdóttir eftir uppástungu.

Árni Brynjólfsson kynnti að ritnefnd útgáfufélagsins væri vanalega kosin til tveggja ára en lagði til að nú yrði kosið til eins árs því ákveðin verklok séu framundan þ.e. útgáfa rits V-Barðastrandasýslu sem er fyrirhuguð í sumar og leggur til að endurkosningu síðustu nefndar til eins árs.

Ritnefnd Útgáfufélags Búnaðarsambandsins var endurkosin til eins árs en það eru:
Birkir Friðbertsson Birkihlíð
Valdimar Gíslason Mýrum

Bergur Torfason Þingeyri

Magnús H. Guðmundsson Hóli

Guðmundur Gr. Guðmundsson Kirkjubóli.

16. Breytingar á samþykktum Búnaðarsambandsins.

Samkvæmt fundarboði voru breytingar á lögum sambandsins kynntar.

6. gr.

Sambandinu stjórnar fulltrúaráð og sambandsstjórn. Hvert búnaðarfélag hefur rétt til að senda fulltrúa á sambandsfund með eftirtöldum hætti. Félög með 7 fullgilda félagsmenn eða færri sendi 1 fulltrúa og síðan 1 fulltrúa fyrir hverja 7 fullgilda félagsmenn umfram það. Kosning fulltrúa skal fara fram á aðalfundi félagsins eða öðrum lögmætum fundi með skriflegri leynilegri atkvæðagreiðslu. Ef um aukafund er að ræða skal kosning tilkynnt í fundarboði. Jafn margir varamenn skulu kosnir með sama hætti. Gefur stjórn félagsins fulltrúum kjörbréf á eyðublöðum er sambandsstjórn lætur í té. 

Fullgildir félagar í búnaðarfélögum geta þeir verið sem fullnægja skilyrðum 3. greinar laga um Bændasamtök Íslands frá 2007.  

Umræður um breytingu á 6.gr.
Hreinn Þórðarson vill meina að sameining búnaðarfélaga skili engu, ávinningurinn e.t.v. eini að fækka félögum bak við hvern fulltrúa, hvað viljum við að búnaðarfélögin standi fyrir, þurfum að byrja á að skilgreina Bændasamtökin og búnaðarsamböndin og síðast búnaðarfélögin, hvetur hann menn enn til að lesa dóm um samráð. Ræddi hann vítt og breytt um þessi mál og rakti hverjir mættu ræða kjaramál og hverjir ekki.

Árni Brynjólfsson ítrekaði að við mættum ræða kjaramál en huga þarf að hvað er sett á prent og sent frá fundi, getur ekki séð að athugasemdir  Hreins komi þessari tillögu við.

6. greinin var samþykkt með 15 atkvæðum gegn 2.
9. gr.

Aðalfund skal halda einu sinni á ári, og boðar formaður sambandsins til hans með tveggja vikna fyrirvara og tilgreinir fundarefni. Þar skal leggja fram endurskoðaða reikninga sambandsins fyrir síðastliðið ár ásamt fullnægjandi félagaskrá samkvæmt 4. gr. laga Bændasamtaka Íslands frá 2007 og tillögur stjórnarinnar um störf þess næsta ár. Fundurinn tekur ákvarðanir um málefni sambandsins. 

Aðalfund skal halda á sem hentugustum stað með tilliti til vegalendar fyrir  fulltrúa og samgangna sem í boði eru.   Aðalfundur ákveður fundarstað næsta fundar.  Til aukafunda skal boða, ef stjórnin telur það nauðsynlegt eða einn þriðji fulltrúanna óskar þess. 

Umræður um breytingu á 9.gr.

Hreinn Þórðarson vildi heldur að kosin verði nefnd til að endurskoða samþykktirnar í heild og skila af sér á næsta fundi.

Gústaf Jökull spyr hvort verið sé að breyta bara til að breyta? Finnst ekki tiltökumál að vegalengd sé einhver, hver er tilgangurinn með tillögunni?

Jóhann Pétur Ágústsson telur breytinguna á lengd boðunartíma vera til bóta, treystir stjórn til að velja hentugastan stað á hverjum tíma.

Árni Brynjólfsson sagði að tillagan væri um boðunartímann, þ.e. styttingu hans, um fundarstaðinn er hugmyndin að hægt væri að flýta fundinum með því að hafa þetta inni og því hægt að halda aðalfund þó sumir fjallvegir séu ófærir, sagði hann það ekki hljóða upp á neikvæðni við að fundarstaðir væru sem víðast áður.
Hreinn Þórðarson sagði frest boðunartíma vissulegan langan en búnaðarfélög þurfa líka tíma fyrir sinn aðalfund, sér hann ekki ástæðu til að flýta aðalfundinum, stjórn hefur umboð til að stjórna sambandinu milli aðalfunda, telur ekki skipta máli fyrir rekstur félagsins þó fundir séu ekki svo snemma. Tiltók hann m.a. 3. og 5.gr. samþykktanna sem þurfi að endurskoða, boðaði hann breytingar- eða frávísunartillögu.

Tillaga Hreins:


Aðalfundurinn kjósi nefnd til að fara yfir samþykktir Búnaðarsambandsins.

 




Tillagan felld með 9 atkv. gegn 2 atkvæðum

9. greinin borin upp og samþykkt með 13 atkv. gegn 2 atkvæðum.

                                                                    10. gr. 

Stjórnin annast allar framkvæmdir sambandsins, samkvæmt ákvæðum fulltrúafunda. Hún boðar til funda, stýrir þeim og undirbýr málefni sambandsins undir þá, hefur á hendi bókfærslu, reikninga og bréfaskipti sambandsins og ber ábyrgð á að eignir þess séu geymdar vel og hyggilega. 

Stjórnin semur árlega skýrslur um starfsemi og fjárhag sambandsins. Skal hún prentuð og henni útbýtt ókeypis eða við vægu verði, meðal félagsmanna. 

Umræður um breytingu á 10.gr.

Árni Brynjólfsson benti á gagnvart þeim breytingum að fellt er út ákvæði um að stjórnin geti ráðið fastan starfsmann, það misræmi sem Hreinn hefði bent á, samstarfssamningur við Búnaðarsamtök Vesturlands nær yfir þau ákvæði sem eru þörf.

10. greinin borin upp og samþykkt samhljóða með 15 atkvæðum.

Lög Búnaðarsambands Vestfjarða

Breytt 2011.

1. gr.

Búnaðarfélögin á Vestfjörðum mynda með sér samband, er heitir Búnaðarsamband Vestfjarða, og nær það yfir Barðastrandar- og Ísafjarðarsýslur. Heimili þess og varnarþing er heimili formanns. 

2. gr.

Tilgangur sambandsins er: 

Að efla hvers konar framfarir í landbúnaði á sambandssvæðinu, bæta lífskjör bænda og annarra er landbúnað stunda, og tryggja framtíð landbúnaðarins. 

3. gr.

Tilgangi sínum vill sambandið ná með því að: 

a. Hafa í þjónustu sambandsins sem best menntaða leiðbeinendur sem veiti faglega 

aðstoð í sem flestum greinum landbúnaðarins. 

b. Styðja hvers konar félagsmálastarfsemi á sambandssvæðinu, sem vinnur að eflingu 

landbúnaðarins og gæta hagsmuna bænda. 

c. Hvetja bændur til vöruvöndunar, stuðla að fjölbreyttari framleiðslu og viðfangs- 

efnum, styðja við nýsköpun og leiðbeina um sölu og markaðsmál landbúnaðarvara. 

d. Vinna að símenntun bænda með námskeiðahaldi og vera vakandi yfir möguleikum 

tölvusamskipta hvað varðar upplýsingaöflun, atvinnusköpun og fræðslu fyrir 

bændur. 

4. gr.

Félagar sambandsins eru öll búnaðarfélög í Barðastrandar- og Ísafjarðarsýslum. 

5. gr.

Almanaksárið er reikningsár sambandsins og gjalddagi árstillaga búnaðarfélaga þegar aðalfundur er haldinn. 

Séu tillög búnaðarfélaga ekki greidd einum mánuði eftir gjalddaga, sendir gjaldkeri hlutaðeiganda kröfu um greiðsluna. Þau búnaðarfélög sem ekki greiða gjöld sín tvö ár samfleytt, mega skoðast sem gengin úr sambandinu. 

6. gr.

Sambandinu stjórnar fulltrúaráð og sambandsstjórn. Hvert búnaðarfélag hefur rétt til að senda fulltrúa á sambandsfund með eftirtöldum hætti. Félög með 7 fullgilda félagsmenn eða færri sendi 1 fulltrúa og síðan 1 fulltrúa fyrir hverja 7 fullgilda félagsmenn umfram það. Kosning fulltrúa skal fara fram á aðalfundi félagsins eða öðrum lögmætum fundi með skriflegri leynilegri atkvæðagreiðslu. Ef um aukafund er að ræða skal kosning tilkynnt í fundarboði. Jafn margir varamenn skulu kosnir með sama hætti. Gefur stjórn félagsins fulltrúum kjörbréf á eyðublöðum er sambandsstjórn lætur í té. 

Fullgildir félagar í búnaðarfélögum geta þeir verið sem fullnægja skilyrðum 3. greinar laga um Bændasamtök Íslands frá 2007.

7. gr.

Aðalfundur kýs stjórn sambandsins til þriggja ára í senn og eru í henni formaður sem kosinn skal sérstaklega og gjaldkeri og ritari á sama hátt. Á hverju ári gengur einn maður úr stjórninni eftir röð. Ef einhver stjórnenda situr eigi allt kjörtímabil sitt, skal kosinn maður í hans stað fyrir þann tíma sem eftir er. Sama gildir sé gjaldkeri eða ritari kosinn formaður. Einnig kýs aðalfundur varastjórn eftir sömu reglum. Ennfremur tvo skoðunarmenn reikninga og tvo vara- skoðunarmenn reikninga til eins árs í senn.
8. gr.

Aðalfundur ákveður þóknun upp í ferðakostnað og fæðispeninga fulltrúa og stjórnar og greiðir sambandið það. 

9. gr.

Aðalfund skal halda einu sinni á ári, og boðar formaður sambandsins til hans með tveggja vikna fyrirvara og tilgreinir fundarefni. Þar skal leggja fram endurskoðaða reikninga sambandsins fyrir síðastliðið ár ásamt fullnægjandi félagaskrá samkvæmt 4. gr. laga Bændasamtaka Íslands frá 2007 og tillögur stjórnarinnar um störf þess næsta ár. Fundurinn tekur ákvarðanir um málefni sambandsins. 

Aðalfund skal halda á sem hentugustum stað með tilliti til vegalendar fyrir  fulltrúa og samgangna sem í boði eru.   Aðalfundur ákveður fundarstað næsta fundar.  Til aukafunda skal boða, ef stjórnin telur það nauðsynlegt eða einn þriðji fulltrúanna óskar þess. 

10. gr.

Stjórnin annast allar framkvæmdir sambandsins, samkvæmt ákvæðum fulltrúafunda. Hún boðar til funda, stýrir þeim og undirbýr málefni sambandsins undir þá, hefur á hendi bókfærslu, reikninga og bréfaskipti sambandsins og ber ábyrgð á að eignir þess séu geymdar vel og hyggilega. 

Stjórnin semur árlega skýrslur um starfsemi og fjárhag sambandsins. Skal hún prentuð og henni útbýtt ókeypis eða við vægu verði, meðal félagsmanna. 

11. gr.

Lögum þessum má breyta á aðalfundi, ef tveir þriðju mættra fulltrúa greiða atkvæði með breytingunni, enda sé þess getið í fundarboði. 

12. gr.

Til þess að rjúfa sambandið þarf samþykki tveggja þriðju hluta mættra fulltrúa á aðalfundi og meirihluta fulltrúa á aukafundi, er þá skal boða til. 

Leysist sambandið upp, ganga eignir þess til Bændasamtaka Íslands og verða eign þess, nema annað félag með sams konar tilgang verði stofnað á Vestfjörðum innan 10 ára.
17. Önnur mál.

Árni Brynjólfsson sagði að Bændablaðið hefði skilað rekstrarhagnaði á s.l. ári, aukin áskrift og aukning í sölu auglýsinga.
Sigmundur H. Sigmundsson þakkaði það traust sem honum er sýnt með kosningu í gjaldkerastarfið áfram, þá þakkaði hann góðan fund og óskaði fólki góðrar heimferðar.
Árni Brynjólfsson formaður þakkaði fundarmönnum fundarsetu. Sagðist ánægður með að það skyldi takast að halda fundinn á þessum tíma, þá þakkaði hann kvenfélaginu Kötlu sem sá um veitingar, Búnaðarfélagi Reykhólahrepps fyrir gistingu fyrir fundarmenn, áætlað er að fundargerð verði send innan skamms. Þá sagði hann að aðalfundinn 2012 væri áætlað að halda í Ísafjarðardjúpi líklega Heydal eða Reykjanesi.
Fundi slitið kl. 19.40

Torfi Bergsson


Halldóra Ragnarsdóttir

